
11-13 YOSHLI BOLALARNING 
OILA VA JAMIYATDA 

MUNOSABAT SHAKLLARINING 
PEDAGOGIK XUSUSIYATLARI

Andijon davlat Pedagogika instituti

DSc, prof “Boshlang‘ich ta’lim” kafedrasi mudiri

metodikasi kafedrasi o‘qituvchisi, kafedra tadqiqotchisi
feruza.datkayeva86@mail.ru

ORCID: 0009-0003-3194-3255
Annotatsiya: Mazkur ilmiy maqolada 11-13 yoshli bolalarning oila va jamiyatdagi munosabat shakllari pedagogik jihatdan 
nazariy tahlil qilinadi. Maqolada ushbu yosh davrining ijtimoiy tushunchasi, xususiyatlari, oiladagi munosabat uslubining 
bolaga ta’siri, tengdoshlar guruhi va ijtimoiy muhit bilan muloqot shakllari, shuningdek, o‘qituvchilar bilan munosabat 
masalalari mavjud ilmiy adabiyotlar asosida yoritiladi.

Kalit so‘zlar: 11-13 yosh, o‘smirlik davri, oila, ijtimoiy muhit, munosabat shakllari, tengdoshlar, pedagogik tahlil.
Abstract: This scientific article theoretically analyzes the forms of relationships of children aged 11-13 in the family and 
society from a pedagogical perspective. Based on existing scientific literature, the article examines the social concept 
and characteristics of this age period, the influence of family relationship styles on children, forms of communication with 
peers and the social environment, as well as issues related to relationships with teachers.

Key words: 11-13 years old, adolescence, family, social environment, relationship forms, peers, psychological and ped-
agogical analysis.
Аннотация: В данной научной статье с педагогической точки зрения теоретически анализируются формы взаи-
моотношений детей в возрасте 11-13 лет в семье и обществе. В статье на основе существующей научной лите-
ратуры рассматриваются социальное понятие и особенности данного возрастного периода, влияние стиля вза-
имоотношений в семье на ребёнка, формы общения со сверстниками и социальной средой, а также вопросы 
взаимоотношений с учителями.

Ключевые слова: 11-13 лет, подростковый возраст, семья, социальная среда, формы взаимоотношений, свер-
стники, психолого-педагогический анализ.

KIRISH
Bolaning shaxs sifatida shakllanishida oila va ijtimoiy muhit hal qiluvchi rol o‘ynaydi. O‘zbek xalqining 

ma’naviy merosida oila muqaddas qadriyat sifatida qaralgan. Farzand oilaning davomi, ota-bobolar urf-odatla-
rining davomchisi, milliy qadriyatlarning vorisi sifatida tarbiyalanadi. O‘zbek oilasida ota-onaga hurmat, katta-
larga izzat, kichiklarga shafqat, mehmondo‘stlik, halollik, mehnatsevarlik, o‘zaro yordam va ahillik kabi fazilatlar 
bolalikdan singdiriladi. 

Bu qadriyatlar bolaning nafaqat oiladagi, balki jamiyatdagi munosabatlarini ham belgilab beradi. Ayniqsa, 
11-13 yosh o‘smirlik davrining dastlabki bosqichi bo‘lib, bu davrda bolada o‘z-o‘zini anglash, mustaqillikka 
intilish, tengdoshlar guruhi ta’sirining kuchayishi kabi jiddiy psixologik o‘zgarishlar yuz beradi. Bu yoshdagi 
bola endi “men” tushunchasini chuqurroq his qila boshlaydi, o‘z fikri va qarashlarini bildirishga intiladi, kattalar 
nazoratidan ozroq bo‘shashni xohlaydi. Shu bilan birga, u hali hayotiy tajribasi yetarli bo‘lmagan, hissiyotlari 
beqaror, tashqi ta’sirlarga beriluvchan davrda bo‘ladi. Shuning uchun ham bu yoshda oila va mahalla tomonidan 
berilgan milliy qadriyatlar, tarbiya usullari bolaning xulq-atvori, dunyoqarashi va ijtimoiy munosabatlarining 
shakllanishida muhim yo‘naltiruvchi kuch bo‘lib xizmat qiladi. 

MAVZUGA OID ADABIYOTLAR SHARHI
O‘zbek milliy pedagogik merosida tarbiya masalasi doimo ustuvor bo‘lgan. Buyuk allomalarimiz. Forobiy, 

Beruniy, Ibn Sino, Yusuf Xos Hojib, Kaykovus, Alisher Navoiy, Abdulla Avloniy va boshqa mutafakkirlar asar-
larida oila, ota-ona va farzand munosabatlari, odob-axloq, insoniylik, vatanparvarlik haqida chuqur fikrlar bayon 
etilgan. Xususan, Abdulla Avloniyning “Tarbiya biz uchun yo hayot, yo mamot, yo najot, yo halokat, yo saodat, 
yo falokat masalasidir” degan so‘zlari tarbiyaning inson hayotidagi hal qiluvchi ahamiyatini yaqqol ko‘rsatadi. 

“Qobusnoma”, “Qutadg‘u bilig”, “Mahbub ul-qulub” kabi asarlarda farzandni yaxshi odob, halollik, sabr-
toqat, mehnatsevarlik va ota-onaga xizmat qilish ruhida tarbiyalash haqida qimmatli o‘gitlar berilgan. O‘zbek 
oilasida bola tarbiyasi faqat ota-ona ishi emas, balki butun mahalla, qarindosh-urug‘, qo‘ni-qo‘shnilar ishtirokida 
amalga oshadigan jamoaviy jarayondir. “Bir bolani yetti mahalla tarbiyalaydi” degan xalq maqoli ham bejiz 
aytilmagan. 

Mahalla - bu bolaning ijtimoiy muhit bilan ilk munosabatlarini o‘rnatadigan, unga jamoa bo‘lib yashash, 
o‘zaro yordam, hurmat va mas’uliyat tuyg‘ularini singdiradigan muhim ijtimoiy institutdir. To‘y, ma’raka, hashar, 
Ramazon va Qurbon hayiti kabi milliy va diniy marosimlar bolaning ijtimoiy munosabatlarini boyitadi, unda 
el-yurt oldidagi burch hissini tarbiyalaydi. Biroq bugungi globallashuv, raqamli texnologiyalarning jadal rivojla
nishi, shahar hayotining tezlashuvi oila va mahalla tarbiyasiga o‘z ta’sirini ko‘rsatmoqda. 

Ota-onalarning bandligi ortib, farzandlar bilan emotsional muloqot kamaymoqda. Internet va ijtimoiy 
tarmoqlar bolalar ongiga turli xil qadriyatlarni olib kiradi. Ba’zi hollarda bu holat milliy va oilaviy qadriyatlardan 
uzoqlashish, kattalarga hurmatning zaiflashuvi, tengdoshlar guruhi ta’sirining haddan tashqari kuchayishi kabi 
muammolarni keltirib chiqaradi. Shu bois 11-13 yoshli bolalarning oila va jamiyatdagi munosabat shakllarini 
milliy qadriyatlar asosida o‘rganish bugungi kunning eng dolzarb psixologik-pedagogik muammolaridan biriga 
aylangan.

Ushbu ilmiy maqolada ushbu masala nazariy jihatdan tahlil qilinadi. Unda 11-13 yoshli bolalarning psi
xologik xususiyatlari, o‘zbek oilasidagi an’anaviy tarbiya usullari, mahalla va jamiyatning bolaga ta’siri, teng-
doshlar va o‘qituvchilar bilan munosabat shakllari mavjud ilmiy adabiyotlar va milliy pedagogik meros asosida 
yoritiladi. 

Maqolaning asosiy maqsadi o‘zbek milliy oilaviy qadriyatlarini hisobga olgan holda 11-13 yoshli bolalarning 
ijtimoiy munosabatlarini to‘g‘ri shakllantirish bo‘yicha pedagogik-psixologik tavsiyalar ishlab chiqishdan iborat. 
Ishda empirik tadqiqot o‘tkazilmagan; u nazariy-tahliliy yo‘nalishda bo‘lib, ota-onalar, o‘qituvchilar va mutaxas-
sislar uchun foydali manba bo‘lib xizmat qilishi mumkin.

TADQIQOT METODOLOGIYASI
Bu yoshdagi bolalar orasida jahonda tadqiqotchilari qarashlarida ham bir qancha mulohazalar mavjud. 

Misol uchun:1 Wonjung Oh Texas Tech University, USA Julie C. Bowker University at Buffalo, The State Univer-
sity of New York, USA Antonio J. Santos , Olıvia Ribeiro, Maryse Guedes , and Miguel Freitas William James 
Center for Research ISPA-Instituto Universitario, Portugal Hyoun K. Kim Yonsei University, South Korea 
Seowon Song Texas Tech University, USA Kenneth H. Rubin University of Maryland, College Park, USA ushbu 
tadqiqotchilar o‘z “Distinct Profiles of Relationships With Mothers, Fathers, and Best Friends and Social-Beha
vioral Functioning in Early Adolescence: A Cross-Cultural Study” nomli ilmiy maqolasida ushbu so‘zlarni qayd 
etishgan - Close interpersonal relationships have long been recognized as significant developmental contexts 
for youth. 

For example, parent-child relationships are presumed to be the primary sources of social support throug
hout childhood and during the transition to early adolescence. Yani ota-ona va ularning farzandlari orasidagi 
munosabatlar bolalikdan boshlangan ijtimoiy yetuk hayotga yuzlangan munosabatlarning ilk ko‘rinishiga 
andoza bo‘la oladi, degan ,ulohazalar ilgari surilgan. Bu shuni ko‘rsatadiki demak bolalarning ulkan ijtimoiy 
hayotga qadam bosib kelayotganda ularning atrofdagilarga qarashlari hamda atrofdagilarning ularga qaratilgan 
muomalasini qanday tahlil qilishi avval shu bolaning oilasidagi ota-ona va yaqinlaridan resurs qilib olingan 
tushunchalariga bog‘liq. 

TAHLIL VA NATIJALAR
Oila va tengdoshlar orasidagi munosabatga yuzlansak , 2023-yildagi katta meta-tahlilda 54 ta longitudinal 

tadqiqot asosida ota-ona-o‘smir munosabatlari keyinchalik tengdoshlar bilan munosabatlarga qanday bog‘la
nishi o‘rganilgan. Natijalarda ota-onaning qo‘llab-quvvatlovchi munosabatlari ijobiy tengdosh munosabatlari 

1	 https://pmc.ncbi.nlm.nih.gov/articles/PMC9292231/pdf/CDEV-92-e1154.pdf

bilan bog‘liqligi ko‘rsatilgan.2 2022 The Authors. Child Development published by Wiley Periodicals LLC on 
behalf of Society for Research in Child Development. Alternatively, previous relationships with parents might 
provide long-lasting working models that continue to shape adolescent development. This perspective suggests 
that the effects of previous parent–adolescent relationships are enduring, indicating that the associations with 
peer or romantic relationships stabilize over time.

Bu borada sharq allomalari ham o‘z tadqiqotlari va qarashlarida oila va jamiyatning ,ijtimoiy hayotga ta’siri 
haqida ko‘plab asarlar yozib qoldirishgan. Yusuf Hos Hojibning “Kutadgu Bilig” asarida shu jumlalar borlogini 
“Bu toplumda çocuğun yetişmesi için aile anahtar rol oynamaktadır. Kutadgu Bilig‘de bir bakıma aile, okulun 
yerine almıştır diyebiliriz “3 Kutadgu Bilig ve Yusuf Has Hacib’in Eğitimle İlgili Görüşleri Yrd.Doç. Dr. Umut Kaya 
yoritib o‘tgan. Farzandlarning kim bo‘lib yetishishida oila kalit vazifasini bajaradi deyilgan jumlalarni keltirib 
o‘tgan.Albatta inson qaysi millat bo‘lishidan qatiy nazar oila bu ilk poydevor ekanini inkor etmaydi.

11-13 yoshli bolalarda oila va jamiyatdagi munosabatlar shaxsiy rivojlanishning muhim tarkibiy qismi hisoblanadi. 
Bu davrda bola o‘zligini anglash, mustaqil fikrlash va o‘z qarashlarini bildirishga intila boshlaydi. Oiladagi mehr, 
ishonch va o‘zaro hurmat bolaning ruhiy barqarorligi va o‘ziga bo‘lgan ishonchiga ta’sir ko‘rsatadi.Ota-onaning 
bola bilan ochiq va samimiy muloqoti uning fikrini erkin ifodalashiga yordam beradi. Oiladagi nizolar, qo‘pol 
munosabat yoki e’tiborsizlik esa bolaning hissiy holati va xulq-atvoriga salbiy ta’sir qilishi mumkin. 

Bu yoshda tengdoshlar bilan muloqot qilish va do‘stlar guruhiga tegishlilik ehtiyoji kuchayadi. Bola teng-
doshlarining fikriga e’tibor bera boshlaydi va o‘z xatti-harakatlarini ularning munosabati bilan taqqoslaydi. Peda-
gogik jihatdan o‘quvchiga hurmat bilan munosabatda bo‘lish, uning fikrini tinglash va mustaqilligini qo‘llab-
quvvatlash muhimdir. 

O‘qituvchi bolalarda hamkorlik, o‘zaro yordam, tinglash va muammolarni tinch yo‘l bilan hal qilish ko‘nik-
malarini shakllantiradi. Oilada va maktabda yaratilgan sog‘lom psixologik muhit bolaning ijtimoiy munosabat-
larini ijobiy rivojlantiradi. Shuningdek, tarbiya jarayonida bolaning yosh va individual psixologik xususiyatlarini 
hisobga olish muhim ahamiyatga ega. Shu jihatdan 11-13 yoshli bolalarning oila va jamiyatdagi munosabatla-
rini pedagogik nuqtayi nazardan o‘rganish dolzarbligini inkor etmaymiz .

XULOSA VA TAKLIFLAR
11-13 yosh davri bolaning shaxsiy va ijtimoiy rivojlanishida muhim bosqich hisoblanadi. Bu davrda oiladagi 

munosabatlar bolaning o‘ziga bahosi, hissiy holati va muloqot ko‘nikmalariga ta’sir ko‘rsatadi. Ota-onaning 
mehr-muhabbati, e’tibori va qo‘llab-quvvatlashi bolaning ijobiy ijtimoiy munosabatlarini shakllantirishga xizmat 
qiladi. 

Tengdoshlar bilan muloqot qilish jarayonida hamkorlik, do‘stlik, o‘zaro hurmat va mas’uliyat kabi sifatlar 
rivojlanadi. Pedagogik jarayonda bolaning yosh va individual xususiyatlarini hisobga olish munosabatlarni to‘g‘ri 
shakllantirish uchun muhimdir. Oila, maktab va ijtimoiy muhitning o‘zaro hamkorligi bolaning ijtimoiylashuvini 
qo‘llab-quvvatlaydi. Shu bois 11-13 yoshli bolalarning oila va jamiyatdagi munosabatlarini psixologik-pedagogik 
jihatdan o‘rganish tarbiya jarayonini takomillashtirishda muhim ahamiyatga ega.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

